
Mandatu Ministeriu Dezenvolvimentu Rural * Habitasaun Komunitaria  

 
Diploma Ministerial N.º 18 /2024 de 28 de Fevereiro 

Estrutura Orgânica-Funcional do Ministério do Desenvolvimento Rural e Habitação Comunitária 

 

DISPOZISAUN JERAL 

 

Artigu 1.º Objetivu  

Diploma ida ne'e nia objetivu atu defini estrutura orgánika Ministériu Dezenvolvimentu Rural no Habitasaun  

Komunitária, ho sigla MDRHC, tuir termus artigu 28.º Dekretu-Lei n.º 67/2023, iha fulan Setembru, loron 14.  

 

Artigu 2.º Estrutura Orgánika 

1. MDRHC mak departamentu governamental ne'ebé hetan atribuisaun mensiona iha artigu 28.º 

Dekretu-Lei n.º 46/2023, iha fulan Jullu, loron 28. 

 

2. MDRHC inklui servisu sira tuir mai ne'e:  

 

a) Diretór-Jeral ba Dezenvolvimentu Rural;  

 

b) Diretór-Jeral ba Moradia Komunitária;  

 

c) Diretór-Jeral ba Servisu Korporativu;  

 

d) Gabinete ba Transformasaun no Dijitalizasaun;  

 

e) Gabinete ba Inspesaun no Auditoria;  

 

f) Gabinete ba Apoiu Jurídiku. 

 

KAPITULU II ESTRUTURA ORGÁNICA BA DIRESAUN JERAL BA DEZENVOLVIMENTU RURAL  

Seksaun I Servisu husi DGDR  

Artigu 3.º Diresaun Jeral ba Dezenvolvimentu Rural  

Diresaun Jeral ba Dezenvolvimentu Rural, ho sigla DGDR, mak servisu sentrál Ministériu Dezenvolvimentu 

Rural no Habitasaun Komunitária ne'ebé responsável atu asegura orientasaun jeral no koordenasaun 

integrada husi servisu Ministériu nian ho atribuisaun iha área dezenvolvimentu rural.  

Artigu 4.º Servisu husi Diresaun Jeral ba Dezenvolvimentu Rural 

1. DGDR inklui servisu sira tuir mai ne'e:  

 

a) Diresaun Nasionál ba Polítika Dezenvolvimentu Rural Integradu, ho sigla DNPDRI;  

 

b) Diresaun Nasionál ba Infrastrutura Rural, ho sigla DNIR;  

 

c) Diresaun Nasionál ba Inovasaun, Promosaun no Formasaun, ho sigla DNIPF. 

 

2. DNPDRI mak, tuir termus artigu 11.º Dekretu-Lei n.º 67/2023, iha fulan Setembru, loron 14, servisu 

husi DGDR, dirije husi diretor nasionál ida no inklui departamentu sira tuir mai:  

a) Departamentu ba Estudu no Peskiza;  

b) Departamentu ba Polítika Dezenvolvimentu Rural Integradu. 

3. DNIR mak, tuir termus husi artigu 12.º Dekretu-Lei n.º 67/2023, iha fulan Setembru, loron 14, servisu 

husi DGDR, dirije husi diretor nasionál ida no inklui departamentu sira tuir mai:  

a) Departamentu ba Konstrusaun Infrastrutura Rural;  

b) Departamentu ba Planeamentu Infrastrutura Rural. 

4. DNIPF mak, tuir termus husi artigu 13.º Dekretu-Lei n.º 67/2023, iha fulan Setembru, loron 14, 

servisu husi DGDR, dirije husi diretor nasionál ida no inklui departamentu sira tuir mai:  

 

a) Departamentu ba Promosaun no Inovasaun;  

 

b) Departamentu ba Formasaun no Kapasitasaun. 

 

Seksaun II 

Servisu Diresaun Nasionál Polítika Desenvolvimentu Rural Integradu  

Artigo 5.o Departamentu Estudu Peskiza 

1. Departamentu Estudu no Peskiza mak servisu husi DNPDRI ne'ebé responsável ba peskiza relasiona 

ho dezenvolvimentu rural. 

2. Kompete ba Departamentu Estudu no Peskiza atu:  

 

a. Elabora no implementa planu estratéjiku ba funsionamentu di’ak Departamentu ida 

ne'e, nune’e tenki estabelese objetivu klaru, metas ho prazu estabelesidu no tenki 

hetan aprovasaun husi Diretór DNPDRI;  

 

b. Elabora no implementa planu ho proposta orsamentu internu atu aprezenta no 

hetan aprovasaun husi Diretór DNPDRI;  

 

c. Propoin metodolojia peskiza atu defini parametru ba realizasaun estudu no halo 

sondajen ka survey relasionadu ho dezenvolvimentu rural;  

 

d. Publika rezultadu estudu, sondajen ka survey no halo rekomendasaun ne'ebé presiza 

ba vários departamentu governu MDRHC nian depoisde estudu no survey realizadu 

ona;  

 

e. Rekomenda implementasaun ba vários departamentu governu nian;  

 

f. Dezenvolve estudu tekniku no peskiza iha área dezenvolvimentu rural integradu, ho 

objetivu atu halo formulasaun medidas no polítika relevante ba Ministériu;  

 

g. Promove no prepara debate ho departamentu governu seluk hodi halo diagnóstiku 

ba área prinsipal sira iha dezenvolvimentu rural integradu nian;  

 

h. Elabora sondajen ka survey hodi halo diagnóstiku ba nesesidade prioridade 

dezenvolvimentu rural integradu, nunee bele organiza iha forma baze dadus ida ho 

informasaun hotu ne'ebé mak rekolha ona;  

 

i. Kolabora iha dezenvolvimentu programa internu ka iha kooperasaun téknika ho 

organizasaun nasionál ka internasionál sira, atu rekolha no trata dadus relasionadu 

ho dezenvolvimentu rural integradu;  

 

j. Kria mekanizmu komunikasaun ho servisu sentrál, munisípiu, organizasaun 

komunitária lokal no parseiru dezenvolvimentu, atu fasilita rekolha dadus no 

implementasaun medida relasionadu ho tarefa Departamentu ne'e. 

 

k. Elabora no dezenvolve proposta ba estrutura pesoal Departamentu nian, asegura 

identifikasaun funsaun espesífiku ba funsionáriu sira ne'ebé iha Departamentu, ho 

respeitu ba planu orsamentu internu. 

l. Elabora dokumentu sira ne'ebé presiza, iha ámbitu área administrasaun públika 

nian, atu asegura funsionamentu regular no efetivu Departamentu nian; 

 

m. Hala'o knaar tarefa seluk ne'ebé atribuí tuir lei, regulamentu ka desizaun superior 

nian. 

 

 

3. Departamentu Estudu no Peskiza lidera husi Xefe Departamentu ida, nomeadu tuir termu rejime 

jurídiku kargu diresaun no xefia Administrasaun Públika nian. 

 

Artigu 6.o Departamentu Polítika Dezenvolvimentu Rural Integradu 

1. Departamentu Polítika Dezenvolvimentu Rural Integradu mak servisu DNPDRI ne'ebé responsável 

atu propoin ba Ministru polítika sira ba dezenvolvimentu rural integradu nian. 

 

2. Kabe ba Departamentu Polítika Dezenvolvimentu Rural Integradu atu:  

 

a. Elabora no implementa planu estratéjiku atu garantia funcionamentu di'ak ba 

Departamentu, ne'ebé tenke estabelese objetivu klaru, metas ho tempu hatudu no tenke 

aprova husi Diretor DNPDRI;  

 

b. Dezenvolve no implementa planu ho proposta orsamentu internu atu aprezenta no aprova 

husi Diretor DNPDRI;  

 

c. Define área/zona/ ba atuasaun husi kada atór interveniente iha prosesu dezenvolvimentu 

rural integradu no determina prioridade atuasaun ba kada atór;  

 

d. Propoin programa, polítika no estratéjia ba dezenvolvimentu rural integradu bazeia ba 

estudu no peskiza ne'ebé elabora husi Departamentu Estudu no Peskiza;  

 

e. Planea, halo dezeñu no propoin polítika sira ba dezenvolvimentu rural integradu;  

 

f. Asegura koordenasaun jeral servisu sentrál, servisu munisípiu, organizasaun komunitária 

lokál no parseiru dezenvolvimentu, relasiona ho asaun dezenvolvimentu rural integradu;  

 

g. Propoin estrutura reguladora ba setór dezenvolvimentu rural, ho koordenasaun hamutuk 

ho departamentu governu relevantes;  

 

h. Estimula dezenvolvimentu rural integradu, asosiasaun no kooperativismu iha meiu rural, ho 

koordenasaun hamutuk ho Sekretáriu Estadu Kooperativu. 

i. Asegura kondisaun atu implementa programa dezenvolvimentu rural, ho koordenasaun 

hamutuk ho servisu kompetente husi departamentu governu relevantes; 

 

j. Promove, koordena no implementa asaun apoiu ba dezenvolvimentu komunidade no 

ekonomia rural, ho koordenasaun hamutuk ho entidade sira seluk ne’ebé kompetente; 

 

k. Kria mekanizmu komunikasaun ho servisu sentrál, servisu munisípiu, organizasaun 

komunitária lokál no parseiru dezenvolvimentu, hodi fasilita regulasaun polítika 

dezenvolvimentu rural integradu; 

 

l. Elabora proposta ba estrutura pessoal Departamentu nian, asegura identifikasaun funsaun 

espesífiku funsionáriu sira iha Departamentu nia laran, hodi kumpri no respeitu ba planu 

orsamentu internu nian; 

 

m. Elabora dokumentu sira ne'ebé presiza, iha ámbitu administrasaun públika, atu asegura 

funsionamentu regular no efetivu Departamentu nian; 

 

n. Hala'o tarefa seluk ne'ebé atribuídu tuir lei, regulamentu ka desizaun superior nian. 

 

3. Departamentu Polítika Dezenvolvimentu Rural Integradu lidera husi Xefe Departamentu ida, 

nomeadu tuir termu rejime jurídiku kargu diresaun no xefia Administrasaun Públika nian. 

 

Seksaun III Servisu Diresaun Nasionál Infraestruturas Rurais 

 

Artigu 7.o Departamentu Konstrusaun Infraestruturas Rurais 

1. Departamentu Konstrusaun Infraestruturas Rurais mak servisu DNIR ne'ebé responsável ba 

implementasaun estratéjia sira relasiona ho konstrusaun infraestruturas rurais. 

 

2. Kabe ba Departamentu Konstrusaun Infraestruturas Rurais atu:  

 

a. Elabora no implementa planu estratéjiku atu garantia funsionamentu di'ak ba Departamentu 

nian, nune’e tenke estabelese objetivu klaru, metas ho prazu ne’ebé definidu no tenke 

aprova husi Diretor DNPDRI;  

 

b. Dezenvolve no implementa planu ho proposta orsamentu internu atu aprezenta no aprova 

husi Diretor DNPDRI;  

c. Asegura realisasaun atividade sira ne'ebé presiza atu implementa polítika no estratéjia 

dezenvolvimentu infraestruturas rurais, ho koordenasaun hamutuk ho entidade sira seluk 

ne’ebé kompetente;  

 

d. Mantein koordenasaun efikas ho entidade sira seluk ne’ebé kompetente relasiona ho 

infraestruturas rurais, elabora relatórius ou akta reuniaun hosi enkontrus hotu ne’ebé mak 

realiza ona. 

 

e. Implementa atividade sira ne'ebé presiza atu ezekuta tuir planu annual no pluriannual 

ne'ebé hetan finansiamentu ba dezenvolvimentu hodi hadi'ak infraestrutura rural, ho 

koordenasaun hamutuk ho komunidade lokál sira no ho entidade sira seluk ne’ebé 

kompetentes; 

 

f. Analiza no estuda proposta projetu sira ne'ebé aprezenta husi aldeia sira atu hetan 

finansiamentu ba Programa Dezenvolvimentu Rural no emite pareser kona-ba sira nia 

viabilidade no komplementaridade ho programa governu sira seluk; 

 

g. Determina kritériu sira ba análize proposta projetu sira, atu separa proposta sira ne'ebé 

hetan selesaun ho sira ne'ebé la hetan selesaun; 

 

h. Kria no mantén atualizasaun base dadus ho proposta projetu sira hotu ne'ebé simu; 

 

i. Propoin, ho koordenasaun hamutuk ho servisu sentrál sira seluk, servisu munisípiu, 

organizasaun komunitária lokál sira no parseiru dezenvolvimentu, asaun prioritaáriu sira 

ne'ebé hakarak atu halo ba dezenvolvimentu rural; 

 

j. Elabora proposta ba estrutura pessoal Departamentu nian, asegura identifikasaun funsaun 

espesífiku funsionáriu sira ne’ebé iha Departamentu nia laran, hodi kumpri no respeitu mos 

ba planu orsamentu internu nian; 

 

k. Elabora dokumentu sira ne'ebé presiza, iha ámbitu administrasaun públika, atu asegura 

funsionamentu regular no efetivu ba Departamentu; 

 

l. Hala'o tarefa seluk ne'ebé atribuídu husi lei, regulamentu ka desizaun superior nian. 

 

3. Departamentu Konstrusaun Infraestruturas Rurais lidera husi Xefe Departamentu ida, nomeadu tuir 

termu rejime jurídiku kargu diresaun no xefia Administrasaun Públika. 

 

Artigu 8.o Departamentu Planeamentu Infraestruturas Rurais 

1. Departamentu Planeamentu Infraestruturas Rurais mak servisu DNIR ne'ebé responsável ba análize 

no planeamentu proposta infraestrutura rurais nian. 

 

2. Kabe ba Departamentu Planeamentu Infraestruturas Rurais atu:  

 

a) Elabora no implementa planu estratéjiku atu garantia funsionamentu di'ak ba 

Departamentu, nune’e tenke estabelese objetivu klaru, metas ho prazu ne’ebé definidu no 

tenke aprova husi Diretor DNIR;  

 

b) Dezenvolve no implementa planu ho proposta orsamentu internu atu aprezenta no aprova 

husi Diretor DNIR; 

 

c) Koordena projetu sira ne’ebé atu implementa iha suku, nune’e evita duplikasaun atividade 

sira; 

 

d) Fornese apoiu tékniku, liu husi servisu munisipál no lokal sira kompetente ho razaun ba 

atividades sira ne’ebé atu implementa iha suku;  

 

e) Kria mekanizmu komunikasaun ho servisu sentrál, munisipál, organizasaun komunitária 

lokal, no parseiru sira dezenvolvimentu nian, atu fasilita apoiu tékniku ne’ebé mak atu 

fornese ba;  

 

f) Supervisiona ho koordenasaun hamutuk ho servisu munisipál no lokal sira kompetente ba 

atividades sira atu asegura implementasaun di'ak tuir programa nian;  

 

g) Elabora pareser fundamentadu kona-ba kumprimentu kontratu subvensaun ne'ebé hala'o 

tuir knar ba Programa Dezenvolvimentu Rural;  

 

h) Assegura atu realiza avaliasaun kona-ba nesesidade infrastrutura rural, liuhusi estrada, 

ponte, fornesimentu bee, saneamentu, eletrifikasaun entre seluk tan, ho koordenasaun 

hamutuk ho departamentu governu ne'ebé responsável ba obras públika;  

 

i) Prepara dokumentasaun detalhadu projetu nian, espesifikasaun no deseñu engenharia nian, 

ho kolaborasaun hamutuk ho entidade sira ne’ebé kompetentes;  

 

j) Analiza no emiti pareser kona-ba projetu sira ne'ebé submete ba finansiamentu rural, ho 

koordenasaun hamutuk ho entidade sira ne’ebé kompetentes;  

 

k) Promove no kolabora ho unidade sira seluk iha Ministériu no komunidade lokal sira iha 

identifikasaun, avaliasaun no implementasaun programa dezenvolvimentu infraestrutura 

rural nian;  

l) Elabora proposta kuadru pessoal Departamentu nian, asegura identifikasaun funsaun 

espesífiku funsionáriu sira ne’ebé iha Departamentu nia laran, hodi kumpri no respeitu ba 

planu orsamentál internu nian;  

 

m) Elabora dokumentu sira ne'ebé nesesáriu, iha âmbitu jestaun administrasaun públika, atu 

asegura funsionamentu regular no efetivu Departamentu nian;  

 

n) Hala'o tarefa sira seluk ne'ebé atribuídu liu husi lei, regulamentu, ka determinasaun superior 

nian. 

 

3. Departamentu Planeamentu Infraestrutura Rural nian lídera husi Xefi Departamentu ida, nomeadu 

tuir termu réjime jurídiku kargu diresaun no xefia Administrasaun Públika nian. 

 

Seksaun IV Servisu Diresaun Nasionál Inovasaun, Promosaun, no Formasaun 

Artigu 9.º Departamentu Promosaun no Inovasaun 

1. Departamentu Promosaun no Inovasaun nudar servisu husi DNIPC ne'ebé responsável ba 

dezenvolvimentu medidas inovasaun iha área hotu-hotu dezenvolvimentu rural nian. 

 

2. Kompete ba Departamentu Promosaun no Inovasaun atu:  

 

a. Elabora no implementa planu estratéjiku ba funsionamentu di'ak Departamentu 

nian, ne'ebé tenke estabelese objetivu klaru, metas ho prazu definidu no tenke 

aprova husi Diretór DNIPF;  

 

b. Elabora no implementa planu ho proposta orsamentu internu atu aprezenta no 

aprova husi Diretór DNIPF;  

 

c. Dezenvolve, propoin no garante implementasaun estratéjia ba dezenvolvimentu 

inovasaun iha área hotu dezenvolvimentu rural nian;  

 

d. Assegura realizasaun atividade sira ne'ebé presiza atu implementa inklui ezekusaun 

planu atividade anuál ne'ebé direta ba inovasaun no promosaun ba 

dezenvolvimentu rural integradu;  

 

e. Estuda solusaun inovativu, ne'ebé fasil ho aplikasaun, ho rezultadu di'ak no fasil 

aplika iha área sira dezenvolvimentu rural nian;  

f. Estimula, ho partisipasaun komunitária, surjimentu no dezenvolvimentu espíritu 

empreendedorismu iha meiu ka ámbitu rural nian, espesiálmente unidade ki'ik sira 

ne'ebé prodús rendimentu, hodi garante sustentabilidade esplorasaun rekursu 

naturais ne'ebé dispónível;  

g. Kria mekanizmu komunikasaun ho servisu sentrál, munisípiu, organisasaun 

komunitária lokál no parseiru dezenvolvimentu, hodi implementa medida 

inovasaun;  

 

h. Dezenvolve proposta kona-ba kuadru pessoal Departamentu nian, asegura 

identifikasaun funsaun espesífiku hosi funsionáriu iha Departamentu ne’e nia laran, 

hodi kumpri no respeitu ba planu orsamentu internu nian;  

 

i. Elabora dokumentu sira ne'ebé presiza, iha âmbitu jestaun administrasaun públika, 

atu asegura funsionamentu regulár no efetivu Departamentu nian;  

 

j. Exerse servisu seluk ne'ebé atribuídu husi lei, regulamentu ka desizaun superior 

nian. 

 

3. Departamentu Promosaun no Inovasaun lidera husi Xefi Departamentu ida, nomeadu tuir termus 

rejime jurídiku ba kargu diresaun no xefia administrasaun públika nian. 

 

Artigu 10.º Departamentu Formasaun no Kapasitasaun 

1. Departamentu Formasaun no Kapasitasaun nudar servisu husi DNIPC ne'ebé responsável ba 

formasaun no kapasitasaun komunidade sira kona-ba dezenvolvimentu espíritu empreendedorismu 

iha meiu ka área rural nian. 

 

2. Kompete ba Departamentu Formasaun no Kapasitasaun atu:  

 

a. Elabora no implementa planu estratéjiku ba funsionamentu di'ak Departamentu nian, 

nune’e tenke estabelese objetivu klaru, metas ho prazu definidu no tenke aprova husi 

Diretór DNIPF;  

 

b. Dezenvolve no implementa planu ho proposta orsamentu internu atu aprezenta no aprova 

husi Diretór DNIPF;  

 

c. Assegura realisasaun atividade sira ne'ebé presiza hodi ezekuta planu atividade anuál sira 

direta ba formasaun no kapasitasaun ba dezenvolvimentu rural integradu nian;  

d. Propoin polítika no estratéjia ne'ebé estimula partisipasaun komunitária, hodi aumenta sira 

nia kapasitasaun ba empreendedorismu;  

 

e. Promove, dinamiza atividade marketing, komunikasaun kona-ba dezenvolvimentu rural 

integradu sustentável, hodi kapasita no forma ema sira;  

f. Propoin métodu no téknika avansadu ba inovasaun no esplorasaun kreatividade individuál 

no grupál ho objetivu forma no kapasita komunidade sira;  

 

g. Enkuadra dezenvolvimentu sosiál, umanu no teknolójiku atual, inklui oportunidade sira 

ne'ebé oferese husi teknolojia informasaun no rede, hodi kapasita komunidade sira no 

maximiza oportunidade sira ba empreendedorismu nian;  

 

h. Promove no koordena ho vários departamentu governamentál ba oportunidade sira 

relasionadu ho dezenvolvimentu rural;  

 

i. Dezenvolve asaun formasaun no kapasitasaun iha nivel preparasaun no realiza enkontru 

servisu ho komunidade lokal, hamutuk ho departamentu governamentál responsável ba 

apoiu ba organizasaun komunitária lokal;  

 

j. Kria mekanizmu komunikasaun ho servisu sentrál, munisípiu, organisasaun komunitária lokal 

no parseiru dezenvolvimentu, hodi fasilita implementasaun medida sira ne'ebé ho objetivu 

atu forma no kapasita komunidade sira. 

 

k. Elabora proposta ba kuadru pessoal Departamentu nian, asegura identifikasaun ba funsaun 

espesífiku husi funsionáriu sira ne'ebé iha Departamentu nia laran, hodi kumpri no respeitu 

ba planu orsamentu internu. 

 

l. Elabora dokumentu sira ne'ebé presiza iha ámbitu administrasaun públika, hodi asegura 

funsionamentu regular no efetivu ba Departamentu refere;  

 

m. Ezersé tarefa seluk sira ne'ebé atribui liu husi lei, regulamentu, ka determinasaun superior 

nian. 

 

3. Departamentu Formasaun no Kapasitasaun lidera husi Xefe Departamentu ida, nomeadu tuir termu 

rejime jurídiku ba kargu diresaun no xefia iha Administrasaun Públika nian. 

 

KAPITULU III ESTRUTURA ORGÂNIKA DIRESAUN JERAL HABITASAUN KOMUNITÁRIA 

Seksaun I Servisu DGHC 

Artigu 11.º Diresaun Jeral Habitasaun Komunitária  

Diresaun Jeral Habitasaun Komunitária, dezigna ho sigla DGHC, mak servisu sentrál iha Ministériu 

Dezenvolvimentu no Habitasaun Komunitária ne'ebé responsável atu asegura orientasaun jeral no 

koordenasaun integradu husi servisu ministériu ne'ebé iha atribuisaun iha área Habitasaun komunitária.  

 

Artigu 12.º Servisu Diresaun Jeral Habitasaun Komunitária 

1. DGHC inklui servisu sira hanesan tuir mai:  

 

a) Diresaun Nasionál Polítika Habitasaun Komunitária, dezignada ho sigla DNPHC; 

 

b) Diresaun Nasionál Dezenvolvimentu Habitasaun Komunitária, dezignada ho sigla DNDHC; 

 

c) Diresaun Nasionál Kontrolu Kualidade Habitasaun, dezignada ho sigla DNCQH. 

 

2. DNPHC, tuir artigu 15.º Lei-Dekretu n.º 67/2023, loron 14 fulan Setembru, mak servisu iha DGHC, 

lidera husi Diretór Nasionál ida no inklui departamentu sira hanesan:  

 

a. Departamentu Planu no Polítika Habitasaun Komunitária;  

 

b. Departamentu Estudu Habitasaun Komunitária. 

 

3. DNDHC, tuir artigu 16.º Lei-Dekretu n.º 67/2023, loron 14 fulan Setembru, mak servisu iha DGHC, 

lidera husi Diretór Nasionál ida no inklui departamentu sira hanesan:  

 

a. Departamentu Planu Habitasaun. 

 

b. Departamentu Implmentasaun Programa nian 

 

4. DNCQH, tuir artigu 17.º Lei-Dekretu n.º 67/2023, loron 14 fulan Setembru, mak servisu iha DGHC, 

lidera husi Diretór Nasionál ida no inklui departamentu sira hanesan tuir mai:  

 

a) Departamentu Kontrolu Kualidade;  

 

b) Departamentu Análize Sustentabilidade Programa.  

 

 

Seksaun II Servisu Diresaun Nasionál Polítika Habitasaun Komunitária  

Artigu 13.º Departamentu Planu no Polítika Habitasaun Komunitária 

 

1. Departamentu Planu no Polítika Habitasaun Komunitária mak servisu DNPHC responsável ba planu 

estratéjiku kona-ba Habitasaun Komunitária. 

 

2. Kompeténsia Departamentu Planu no Polítika Habitasaun Komunitária mak atu:  

 

a. Elabora no implementa planu estratéjiku ba Departamentu hodi funsiona di'ak, nune’e 

tenki estabelese objetivu klaru, metas ho prazu definidu no tenki hetan aprovasaun husi 

Diretór DNPHC;  

 

b. Elabora no implementa planu ho proposta orsamentu internu atu aprezenta no hetan 

aprovasaun husi Diretór DNPHC;  

 

c. Implementa planu sira iha área polítika no estratéjia dezenvolvimentu Habitasaun 

komunitária bazeia ba estudu no peskiza ne'ebé elabora husi Departamentu Estudu 

Habitasaun Komunitária;  

 

d. Planea, halo deseñu no propoin polítika ba Habitasaun komunitária;  

 

e. Fornese asesoria teknika iha área Habitasaun komunitária, bazeia ba pedidu husi Diretór 

Nasionál Polítika Habitasaun Komunitária; 

 

f. Propoin kuadru legal ba setór Habitasaun komunitária ho kooperasaun hamutuk ho 

Departamentu Estudu Habitasaun Komunitária;  

 

g. Kria no implementa mekanizmu koordenasaun ho servisu sentrál, munisípiu, 

organizasaun komunitária lokal no parseiru dezenvolvimentu relasiona ho asaun ba 

dezenvolvimentu Habitasaun komunitária nian; 

 

h. Asegura implementasaun no ezekusaun integrada ba polítika nasionál Habitasaun 

komunitária, analiza provizaun rai ba uma ka habitasaun foun. 

 

i. Implementa planu finansamentu projetu ba habitasaun komunitária, ho koordenasaun 

hamutuk ho entidade sira seluk ne'ebé kompetente no departamentu sira husi MDRHC; 

 

j. Koordena teknikamente elaborasaun planu ba habitasaun komunitária, ho kolaborasaun 

hamutuk ho departamentu governu responsável ba área obras públika; 

k. Elabora proposta ba kuadru pessoal Departamentu nian, asegura identifikasaun funsaun 

espesífiku ba funsionáriu sira ne’ebé iha Departamentu nian laran, hodi kumpri no 

respeitu ba planu orsamentu internu nian; 

 

l. Elabora dokumentus ne'ebé presiza, iha âmbitu jestaun administrasaun públika, atu 

asegura funsionamentu regular no efetivu ba Departamentu refere; 

 

m. Ezerse tarefa seluk sira ne'ebé atribui liu husi lei, regulamentu, ka determinasaun 

superior nian. 

 

3. Departamentu Planu no Polítika Habitasaun Komunitária lidera husi Xefe Departamentu ida, ne'ebé 

nomeadu tuir termu rejime jurídiku kargu diresaun no xefia Administrasaun Públika nian. 

 

Artigu 14.o Departamentu Estudu Habitasaun Komunitária 

 

1. Departamentu Estudu Habitasaun Komunitária mak servisu DNPHC responsável ba estudu kona-ba 

Habitasaun Komunitária. 

 

2. Kompeténsia Departamentu Estudu Habitasaun Komunitária mak atu: 

 

a. Elabora no implementa planu estratéjiku atu Departamentu funsiona ho di'ak, nune’e tenki 

estabelese objetivu klaru, metas ho prazu definidu no tenki hetan aprovasaun husi Diretór 

DNPHC; 

 

b. Elabora no implementa planu ho proposta orsamentu internu atu aprezenta no hetan 

aprovasaun husi Diretór DNPHC; 

 

c. Dezenvolve estudu no peskiza kona-ba habitasaun komunitária atu dezenvolve estratéjia ba 

habitasaun iha teritóriu nasionál tomak; 

 

d. Realiza planu estudu tekniku kona-ba habitasaun no análize projetu enjenharía detalladu ho 

kolaborasaun hamutuk ho departamentu governu ne’ebé responsável ba área obras públika; 

 

e. Dezenvolve estudu komparativu no apropriadu ba realidade Timor-Leste atu elabora Polítika 

Nasional Habitasaun foun; 

 

f. Rekolla dadus no informasaun kona-ba estadu konservasaun habitasaun. 

g. Kria mekanizmu komunikasaun ho servisu sentrál, munisípiu, organizasaun komunitária lokal 

no parseiru dezenvolvimentu, hodi implementa asaun sira relasiona ho peskiza dadus kona-

ba habitasaun nian; 

 

h. Elabora proposta ba kuadru pessoal Departamentu nian, asegura identifikasaun funsaun 

espesífiku ba funsionáriu sira iha Departamentu refere, hodi kumpri no respeitu ba planu 

orsamentu internu; 

 

i. Elabora dokumentus ne'ebé presiza, iha ámbitu jestaun administrasaun públika, atu asegura 

funsionamentu regular no efetivu ba Departamentu; 

 

j. Ezerse tarefa seluk sira ne'ebé atribui liu husi lei, regulamentu, ka determinasaun superior 

nian. 

 

3. Departamentu Estudu Habitasaun Komunitária lidera husi Xefe Departamentu ida, ne'ebé nomeadu 

tuir termu rejime jurídiku kargu diresaun no xefia Administrasaun Públika nian. 

 

Seksaun II Servisu sira Diresaun Nasionál Dezenvolvimentu Habitasaun Komunitária 

 

Artigu 15.º Departamentu Planeamentu Habitasaun 

1. Departamentu Planeamentu Habitasaun mak servisu DNDHC responsável ba planeamentu 

dezenvolvimentu Habitasaun iha teritóriu nasionál. 

 

2. Kompeténsia Departamentu Planeamentu Habitasaun mak atu: 

 

a. Elabora no implementa planu estratéjiku atu Departamentu funsiona ho di'ak, nune’e tenki 

estabelese objetivu klaru, metas ho prazu definidu no tenki hetan aprovasaun husi Diretór 

DNDHC; 

 

b. Elabora no implementa planu ho proposta orsamentu internu atu aprezenta no hetan 

aprovasaun husi Diretór DNDHC; 

 

c. Elabora planeamentu kona-ba nesesidade sira iha relasaun ho habitasaun iha teritóriu 

nasionál; 

 

d. Elabora planu ho estratéjia dezenvolvimentu habitasaun, konforme ho nesesidade sira, se 

sosiál ka komersiál; 

e. Elabora programas atu fó apoiu finanseiru, liu-liu, fó kréditu ba família sira ne'ebé bele 

garantia sira-nia sustentabilidade; 

 

f. Elabora programas habitasaun sosial; 

 

g. Kria mekanizmu komunikasaun ho servisu sentrál, munisípiu, organizasaun komunitária lokal 

no parseiru dezenvolvimentu, hodi fasilita deseñu planeamentu programa nian. 

 

h. Planeia polítika no estratéjia ba dezenvolvimentu habitasaun komunitária nian ho 

koordenasaun hamutuk ho servisu sentrál, munisipál no parseiru dezenvolvimentu relevante 

ba asuntu ne'e; 

 

i. Elabora proposta ba kuadru pessoal Departamentu nian, asegura identifikasaun funsaun 

espesífiku ba funsionáriu sira iha Departamentu refere, hodi kumpri no respeitu ba planu 

orsamentu internu; 

 

j. Elabora dokumentus ne'ebé presiza, iha ámbitu jestaun administrasaun públika, atu asegura 

funsionamentu regular no efetivu ba Departamentu refere; 

 

k. Ezerse tarefa seluk sira ne'ebé atribuí liu husi lei, regulamentu, ka determinasaun superior 

nian. 

 

3. Departamentu Planeamentu Habitasuan lidera husi Xefe Departamentu ida, ne'ebé nomeadu tuir 

termu réjimu jurídiku ba kargu diresaun no xefia Administrasaun Públika nian. 

 

Artigu 16.º Departamentu Implementasaun Programa 

1. Departamentu Implementasaun Programa mak servisu DNDHC responsável ba implementasaun 

medidas sira ne'ebé rezulta husi programa dezenvolvimentu Habitasuan Komunitária nian. 

 

2. Kompeténsia Departamentu Implementasaun Programa mak atu: 

 

a. Elabora no implementa planu estratéjiku atu Departamentu funsiona ho di'ak ba, nune’e 

tenki estabelese objetivu klaru, metas ho prazu definidu no tenki hetan aprovasaun husi 

Diretór DNDHC; 

 

b. Elabora no implementa planu ho proposta orsamentu internu atu aprezenta no hetan 

aprovasaun husi Diretór DNDHC; 

c. Implementa no ezekuta programa habitasaun komunitária, espesiálmente relasiona ho 

proposta projeitu konstrusaun habitasaun ba ema ho rendimentu ki'ik ka médiu, ho 

koordenasaun hamutuk ho departamentu governu relevantes; 

 

d. Implementa no ezekuta programa habitasaun komunitária, espesiálmente relasiona ho 

proposta projetu rehabilitasaun ba habitasaun nian; 

 

e. Implementa no ezekuta programa habitasaun komunitária, espesiálmente relasiona ho 

proposta projetu konsepsaun kréditu ba konstrusaun no rehabilitasaun ba habitasaun, ho 

koordenasaun hamutuk ho entidade relevantes sira; 

 

f. Organiza prosesu aplikasaun ba servisu reabilitasaun ba habitasaun ne'ebé deteriora ka att 

ona. 

 

g. Kria mekanizmu komunikasaun ho servisu sentrál, munisipál, organizasaun komunitária lokál 

no parseiru dezenvolvimentu, hodi implementa medidas sira husi programa ne'ebé 

dezenvolve. 

 

h. Dezenvolve proposta ba kuadru pessoal Departamentu nian, asegura identifikasaun ba 

funsaun espesífiku husi funsionáriu sira iha Departamentu nia laran, hodi kumpri no respeitu 

ba planu orsamentu internu nian;  

 

i. Dezenvolve dokumentu sira ne'ebé nesesáriu, iha área jestaun administrasaun públika, atu 

garante funsionamentu regular no efetivu ba Departamentu;  

 

j. Ezekuta tarefa seluk ne'ebé atribui liu husi lei, regulamentu ka determinasaun superior nian.  

 

3. Departamentu Implementasaun Programa nian lidera husi Xefe Departamentu ida, ne'ebé nomeia 

tuir termu rejime legál kargu diresaun no xefia administrasaun públika nian. 

 

Seção IV Servisu husi Diretór Nasional Kontrolu Kualidade Habitação 

 

Artigu 17.o Departamentu Kontrolu Kualidade 

1. Departamentu Kontrolu Kualidade hanesan servisu husi DNCQH ne'ebé responsável atu kontrola 

kualidade konstrusaun ba habitasaun/uma ne'ebé sai responsabilidade ka kargu MDRHC nian. 

 

2. Departamentu Kontrolu Kualidade mak responsabiliza atu:  

a. Elabora no implementa planu estratéjiku atu asegura funsionamentu di'ak ba Departamentu 

nian, nune’e tenke estabelese objetivu klaru, metas ho prazu definidu no tenke hetan 

aprovasaun husi Diretór DNCQH nian;  

 

b. Elabora no implementa planu ho proposta orsamentu internu atu aprezenta no hetan 

aprovasaun husi Diretór DNCQH nian;  

c. Kontrola konstrusaun habitasaun ka uma ne'ebé sai responsabilidade MDRHC nian, iha 

eskala Programa Dezenvolvimentu Habitasaun nian;  

 

d. Halo inspeksaun no fiskaliza material konstrusaun sira ne'ebé aplikadu ba konstrusaun 

habitasaun inklui Planu no Programa Habitasaun Komunitária nian, ho koordenasaun 

hamutuk ho departamentu governu nian responsável ba área obras públika no entidade 

relevante sira seluk;  

 

e. Avalia konstrusaun iha programa habitasaun komunitária nian, ho koordenasaun hamutuk 

ho departamentu governu ne’ebé relevantes;  

 

f. Avalia konstrusaun rehabilitasaun nian, ho koordenasaun hamutuk ho departamentu 

governu ne’ebé relevantes. 

 

g. Dezenvolve proposta ba kuadru pessoal ba Departamentu, asegura identifikasaun ba 

funsaun espesífiku husi funsionáriu sira iha Departamentu nia laran, hodi kumpri no respeitu 

ba planu orsamentu internu; 

 

h. Dezenvolve dokumentu sira ne'ebé nesesáriu, iha área jestaun administrasaun públika, atu 

garante funsionamentu regular no efetivu ba Departamentu; 

 

i. Ezerse tarefa sira seluk ne'ebé atribui liu husi lei, regulamentu ka determinasaun superior 

nian.  

3. Departamentu Kontrolu Kualidade nian hanesan lidera husi Xefe Departamentu, ne'ebé nomeia iha 

termu ba rejime legal kargu sira iha direksaun no xefia administração públika. 

 

Artigu 18.o Departamentu Analiza Sustentabilidade Programa nian 

1. Departamentu Analiza Sustentabilidade Programa nian hanesan servisu husi DNCQH responsável atu 

analiza sustentabilidade programa sira ba Habitasaun MDRHC nian. 

 

2. Departamentu Analiza Sustentabilidade Programa mak responsabiliza atu:  

a. Elabora no implementa planu estratéjiku atu asegura funsionamentu di'ak ba 

Departamentu, nune’e tenke estabelese objetivu klaru, metas ho prazu 

determinadu no tenki hetan aprovasaun husi Diretór DNCQH nian;  

 

b. Elabora no implementa planu ho proposta orsamentu internu atu aprezenta no 

hetan aprovasaun husi Diretór DNCQH nian;  

 

c. Kria no mantén atualizadu baze dadus ho programa sira husi MDRHC nian;  

 

d. Jere programa habitasaun existente sira, inklui iha aspetu sosial no komersiál, hodi 

analiza sira nia sustentabilidade no kontinuidade iha futuru;  

 

e. Akompaña implementasaun programa sira;  

 

f. Koordena ho entidade públiku no privadu atu kria programa foun;  

 

g. Kria mekanizmu komunikasaun ho departamentu governu relevante sira atu evita 

duplikasaun atividade no konkorda ho esforsu sira liu-liu iha konkretizasaun objetivu 

sira ne'e;  

 

h. Kria mekanizmu komunikasaun ho servisu sentrál, munisipál, organizasaun 

komunitária lokál no parseiru dezenvolvimentu, atu fasilita implementasaun 

kompeténsia Departamentu nian;  

 

i. Dezenvolve proposta ba kuadru pessoal ba Departamentu, asegura identifikasaun 

ba funsaun espesífiku husi funsionáriu sira iha Departamentu nia laran, hodi kumpri 

no respeitu ba planu orsamentu internu; 

 

j. Dezenvolve dokumentu sira ne'ebé nesesáriu, iha área jestaun administrasaun 

públika, atu garante funsionamentu regular no efetivu ba Departamentu;  

 

k. Ezerse tarefa sira seluk ne'ebé atribui liu husi lei, regulamentu ka determinasaun 

superior nian.  

3. Departamentu Analiza Sustentabilidade Programa nian lidera husi Xefe Departamentu ida, ne'ebé 

nomeia tuir termu ba rejime legal kargu diresaun no xefia administrasaun públika nian. 

 

KAPITULU IV DIRESAUN JERAL SERVISU KORPORATIVU 

Seksaun I Servisu husi DGSC 

Artigu 19.º Diresaun Jeral Servisu Korporativu  

Diresaun Jeral Servisu Korporativu, mak designadu ho sigla DGSC, nu’udar servisu husi MDRHC ne'ebé 

responsável atu asegura apoiu tékniku no administrativu ba Ministru, diretores jerais, no servisu sira seluk 

iha Ministériu, iha área administrasaun, finansas, rekursu umanu, aprovisionamentu, lojístika, no jestaun 

patrimóniu.  

Artigu 20.º Servisu husi Diresaun Jeral Servisu Korporativu 

1. DGSC inklui servisu sira tuir mai ne'e:  

 

a. Diresaun Nasionál Administrasaun no Rekursu Umanu, ne'ebé designadu ho DNARH;  

 

b. Diresaun Nasionál Aprovisionamentu, iha tinan remata sei ne'ebé designadu husi 

DNA;  

 

c. Diresaun Nasionál Finansas, Patrimóniu, no Lojístika;  

 

d. Unidade Kooperasaun no Parseria, designadu ho UCP. 

 

2. DNARH mak, tuir mai artigu 19.º husi Dekretu-Lei n.º 67/2023, loron 14 fulan Setembru, servisu husi 

DGSC, dirije husi Diretór Nasionál ida no inklui departamentu sira tuir mai ne'e:  

 

a) Departamentu Administrasaun, Komunikasaun, no Protokolu;  

 

b) Departamentu Jestaun Rekursu Umanu. 

 

 

3. DNA mak, tuir mai artigu 20.º husi Dekretu-Lei n.º 67/2023, loron 14 fulan Setembru, servisu husi 

DGSC, dirije husi Diretór Nasionál ida no inklui departamentu sira tuir mai ne'e:  

 

a) Departamentu Kontratasaun Públiku. 

 

b) Departamentu Administrasaun no Pagamentu.  

 

4. DNFPL, liuhusi artigu 21.º Dekretu-Lei n.º 67/2023, loron 14 fulan Setembru, servisu husi DGSC, 

dirijida husi Diretor Nasional ida no inklui departamentu sira hanesan:  

 

a) Departamentu Finansas;  

 

b) Departamentu Logistika. 

c) Unidade Planeamentu, Monitorizasaun, no Avaliasaun. 

 

 

5. UPC, liuhusi artigu 22.º Dekretu-Lei n.º 67/2023, loron 14 fulan Setembru, servisu husi DGSC, lidera 

husi xefi ida, responsável ba tarefa sira kona-ba estabelesimentu relasaun institusionál ho parseiru 

nasionál no estranjeiru.  

Seksaun I Servisu husi Diresaun Nasionál Administrasaun no Rekursu Umanus  

 

Artigu 21.º Departamentu Administrasaun, Komunikasaun, no Protokolu 

 

1. Departamentu Administrasaun, Komunikasaun, no Protokolu, serbisu husi DNARH responsável ba 

administrasaun, komunikasaun, no protokolu husi servisu sira MDRHC nian. 

 

2. Kompete ba Departamentu Administrasaun, Komunikasaun, no Protokolu atu:  

 

a. Fornese servisu administrativu ba unidade servisu hotu iha MDRHC, tuir 

konformidade no padraun sira ne'ebé aprova husi DACP;  

 

b. Fornese apoiu tékniku-administrativu, iha sira nia aspetu hotu, tuir konformidade ho 

orientasaun superiores, ba orgaun no servisu MDRHC;  

 

c. Estabelese servisu arkuivu sentrál MDRHC nian;  

 

d. Jeré dokumentu no arkivu hotu husi MDRHC, kria baze dadus ho informasaun hotu 

ne'ebé presiza ba rejistu;  

 

e. Asegura no trata prosedimentu formál hotu relasiona ho korespondénsia ofisial no 

organiza sira nia arkuivu ho forma adekuada; 

 

f. Elabora proposta ba kuadru pessoal ba Departamentu nian, garante identifikasaun 

funsaun espesífiku sira ba funsionáriu sira ne'ebé iha Departamentu nia laran, hodi 

kumpri no respeitu ba planu orsamentu internu;  

 

g. Elabora dokumentu sira ne'ebé presiza, iha ámbitu administrasaun públika nian, atu 

garante funsionamentu regular no efetivu husi Departamentu;  

 

h. Ezerse tarefa sira seluk ne'ebé atribui husi lei, regulamentu, ka determinasaun 

superior nian. 

3. Departamentu Administrasaun, Komunikasaun, no Protokolu mak lidera husi Xefi Departamentu ida, 

ne'ebé nomeia tuir termu husi rejime jurídiku ba kargu diresaun no xefia Administrasaun Públika 

nian. 

 

Artigu 22.º Departamentu Jestun Rekursu Umanu 

1. Departamentu Jestaun Rekursu Umanu mak servisu DNARH nian ne'ebé responsável ba jestaun 

administrativa no rekursu umanu hotu iha servisu MDRHC nian. 

 

2. Kompete ba Departamentu Jestaun Rekursu Umanu atu: 

 

a. Dezenvolve, annualmente, planu rekursu umanu MDRHC nian, ho konsidera nesesidade 

idintifikadu liu husi planu jeral atividade MDRHC nian; 

 

b. Garante organizasaun, instrusaun no prosesu relasiona ho rekrutamentu no jestaun rekursu 

umanu MDRHC nian, sem prejuizu ka halo distinsaun ba atribuisaun Komisaun Funsionáriu 

Públiku nian; 

 

c. Estabelese regras no prosedimentu uniforme ba rejistu no aprovasaun substituisaun, 

transferénsia, falta, lisensa, subvensaun no suplementu remunerasaun rekursu umanu 

Ministériu nian; 

 

d. Koordena no jere avaliasaun anuál desempeñu rekursu umanu Ministériu nian; 

 

e. Dezenvolve informasaun estatístika kona-ba rekursu umanu Ministériu nian; 

 

f. Apoia dezenvolvimentu estratéjia sira ne'ebé ho objetivu ba integrasaun perspetiva jéneru 

iha Ministériu; 

 

g. Koordena elaborasaun proposta mapa pessoal Ministériu nian, ho elaborasaun hamutuk ho 

órgaun sira seluk no servisu Ministériu nian; 

 

h. Atualiza lista dadus individual funsionáriu MDRHC nian; 

 

i. Organiza no jestaun rejistu individual funsionáriu, tuir sistema jestaun pessoal Komisaun 

Funsaun Públiku nian; 

 

j. Jere no monitoriza rejistu no kontrolu asiduidade funsionáriu sira ho koordenasaun hamutuk 

ho Diresaun Nasionál MDRHC nian; 

k. Organiza prosedimentu sira relasiona ho preparasaun konkursu públiku no konkursu internu; 

 

l. Akompaña dezenvolvimentu karreira funsionáriu permanente sira no traballador sira seluk 

MDRHC nian; 

 

m. Garante kumpri direitu no obrigasaun funsionáriu sira no traballador sira seluk MDRHC nian. 

 

n. Halo kontratasaun, tuir réjime kontratu servisu termu nian, ba ema tempórariu MDRHC nian 

konforme aprovasaun husi Ministru. 

 

o. Elabora proposta ba kuadru pessoal ba Departamentu nian, asegura identifikasaun husi 

funsaun espesífiku husi funsionáriu sira ne'ebé iha Departamentu nia laran, hodi kumpri no 

respeitu ba planu orsamentál internu;  

 

p. Elabora dokumentu sira ne'ebé nesesáriu, iha ámbitu jestaun administrasaun públika, atu 

garante funsionamentu regular no efetivu husi Departamentu;  

 

q. Ezerse tarefa seluk sira ne'ebé atribuidu husi lei, regulamentu ka determinasaun superior 

nian. 

 

3. Departamentu Jestau Rekursu Umanus dirije husi Xefe Departamentu ida, ne'ebé nomeadu tuir 

termus regulamentu jurídiku kona-ba kargu diresaun no xefia husi Administrasaun Públika nian. 

 

Seksaun II Servisu husi Diresaun Nasionál ba Aprovisionamentu 

 

Artigu 23. Departamentu Kontratasaun Públika 

1. Departamentu Kontratasaun Públika mak servisu husi DNA ne'ebé responsável ba prosedimentu husi 

aprovisionamentu ba MDRHC. 

 

2. Kabe ba Departamentu Kontratasaun Públika atu:  

 

a. Asegura implementasaun husi aktus material ne'ebé nesesáriu ba prosesamentu 

prosedimentu administrativu husi aprovisionamentu ba MDRHC tuir lei no 

orientasaun superiór;  

 

b. Dezenvolve planu aprovisionamentu ba Ministériu no asegura katak planu ne'e bele 

mantein aktualizadu durante tinan finanseiru;  

c. Halo revizaun espesifikasaun téknika ba prosedimentu aprovisionamentu nian;  

 

d. Prepara dokumentasaun ne'ebé relasionadu ho prosedimentu aprovisionamentu, 

tuir kalendarizaun ne'ebé define ona;  

 

e. Garante publisidade husi prosedimentu aprovisionamentu nian;  

 

f. Prepara konferénsia préviu ba interesadus sira ba konkurso nian;  

 

g. Simu proposta sira no dokumentu sira ne'ebé relasionadu ho aprovisionamentu;  

 

h. Elabora proposta ba kuadru pessoal Departamentu nian, asegura identifikasaun husi 

funsaun espesífiku husi funsionáriu sira ne'ebé iha Departamentu nia laran, hodi 

kumpri no respeitu ba planu orsamentál internu. 

 

i. Dezenvolve dokumentus ne'ebé presiza iha ambitu administrasaun públika atu 

asegura funsionamentu regular no efetivu husi Departamentu; 

 

j. Realiza tarefa sira seluk ne'ebé atribuídu liu husi lei, regulamentu ka determinasaun 

superior nian. 

 

3. Departamentu ba Kontratasaun Públika lidera husi Xefe Departamentu ida, ne'ebé nomeadu tuir 

termus rejime legal ba kargu diresaun no xefia Administrasaun Públika nian. 

 

Artigu 24.º Departamentu ba Administrasaun no Pagamentu 

1. Departamentu ba Administrasaun no Pagamentu mak serbisu husi DNA ne'ebé responsável ba 

administrasaun no pagamentu husi kontratu públiku sira MDRHC nian. 

 

2. Departamentu ba Administrasaun no Pagamentu nia kompeténsia inklui: 

 

a. Elabora no disponibiliza informasaun no indikadór estatístiku kona-ba atividade sira husi 

aprovisionamentu no asegura rejistu kompletu no aktualizadu husi prosesu sira 

aprovisionamentu hotu iha MDRHC; 

 

b. Emite pareser ka opiniaun wainhira hetan solisitadu kona-ba prosedimentu 

aprovisionamentu atu utiliza ba akizisaun bens ka servisu sira ka atu hala'o obra sira MDRHC 

nian; 

c. Dezenvolve, implementa no disemina orientasaun no prosedimentu operasionál 

padronizadu ba prosesu sira aprovisionamentu no rekursu sira iha área aprovisionamentu; 

 

d. Koordena no armoniza implementasaun aprovisionamentu tuir orientasaun superiór 

Ministru nian ka entidade públika seluk ne'ebé legalmente kompetente, hodi jere no 

mantein atualizasaun baze dadus fornesedor sira MDRHC nian; 

 

e. Elabora proposta ba kuadru pessoál Departamentu nian, asegura identifikasaun funsaun 

espesífiku husi funsionáriu sira iha Departamentu nia laran, hodi kumpri no respeitu ba planu 

orsamentál internu; 

 

f. Elabora dokumentus ne'ebé presiza iha ámbitu administrasaun públika atu asegura 

funsionamentu regular no efetivu husi Departamentu; 

 

g. Realiza tarefa sira seluk ne'ebé atribuídu liu husi lei, regulamentu ka determinasaun 

superiór. 

 

3. Departamentu ba Administrasaun no Pagamentu lidera husi Xefe Departamentu ida, ne'ebé 

nomeadu tuir termus rejime legal ba kargu diresaun no xefia Administrasaun Públika nian. 

 

Seksaun II Servisu Diresaun Nasionál Finanças, Patrimóniu no Lojístika 

 

Artigu 25.º Departamentu Finansas 

1. Departamentu Finansas mak servisu internu ne'ebé responsável ba implementasaun kompeténsia 

DNFPL nian relasiona ho implementasaun orsamentál husi MDRHC. 

 

2. Kabe ba Departamentu Finansas atu: 

 

a. Implementa norma no prosedimentu ba preparasaun no implementasaun orsamentu, inklui 

regra sira seluk ba jestaun finanseira; 

 

b. Asegura implementasaun no kontrolu ba alokasaun orsamentál atribuídu ba MDRHC, sem 

prejuízu husi meius kontrolu no avaliasaun sira seluk ne'ebé konsidera kompetente; 

 

c. Verifika legalidade husi gastu sira no prosesa sira nia pagamentu tuir orientasaun superiór; 

 

d. Prosesa pedidu pagamentu atempadamente ka tuir prazu ne’ebé determina ona; 

e. Verifika legalidade husi rendimentu sira ne’ebé rekolha husi servisu MDRHC no prosesa sira 

iha livru kontabilidade tuir konformidade ho lei; 

 

f. Verifika no asegura implementasaun efetiva ba orsamentu MDRHC ho proposta no 

promosaun asaun sira ne'ebé presiza, inklui transferénsia osan; 

 

g. Prosesa, insere no sertifika kompromisu ba pagamentu husi alokasaun orsamentál MDRHC 

iha sistema planeamentu rekursu Governu nian; 

 

h. Kontrola fluxu finanseiru husi fundu orsamentu jeral Estadu ba MDRHC; 

 

i. Prosesa no monitoriza pagamentu bens, servisu no obras sira akumuladu liu husi orsamentu 

MDRHC; 

 

j. Kolabora ho departamentu governamental responsável ba finansas atu asegura rapidez no 

legalidade prosesu pagamentu; 

 

k. Orienta, jere no kontrola fundu maneio ka petty cash MDRHC nian; 

 

l. Emite relatóriu semanál kona-ba implementasaun kompeténsia departamentu nian; 

 

m. Elabora relatóriu finanseiru periodiku ne'ebé tenki submete ba entidade sira kompetente. 

 

n. Dezenvolve proposta ba kuadru pessoal ba Departamentu, garante identifikasaun ba 

funsaun espesífiku husi funsionáriu sira iha Departamentu nia laran, hodi kumpri no respeitu 

ba planu orsamentál internu;  

 

o. Dezenvolve dokumentus ne'ebé presiza, iha enkuadramentu ba jestaun administrasaun 

públika, atu garante funsionamentu regular no efetivu ba Departamentu;  

 

p. Efetua tarefa sira seluk ne'ebé atribuídu liu husi lei, regulamentu ka desizaun superior nian. 

 

3. Departamentu Finansas lidera husi Xefe Departamentu ida ne'ebé nomeadu bazeia ba rejime jurídiku 

ba kargu sira diresaun no xefia iha Administrasaun Públika nian. 

 

Artigu 26.º Departamentu Lojístika 

1. Departamentu Lojístika mak servisu husi DNFPL ne'ebé responsável ba inventáriu, manutensaun no 

konservasaun ba bens móveis no imóveis ne'ebé afeta ba diresaun nasionais sira husi MDRHC, no 

mós fornese bens konsúmivel sira ne'ebé presiza ba funsionamentu servisu sira iha MDRHC DNFPL. 

2. Kabe ba Departamentu Lojístika atu: 

 

a. Organiza, koordena, kontrola no jere operasaun lojístika tuir konformidade ho regras no 

normas komplementár ne'ebé vigora;  

 

b. Garante apoiu lojístiku ba órgaun sira no servisu sira iha MDRHC;  

 

c. Jere no monitoriza frotu veikulu sira iha MDRHC, define padraun sira ba uzu, gastu ba 

kambustíbel, uzu ba sistema GPS no padraun sira ba servisu manutensaun;  

 

d. Jere ho efikás stok, armazenamentu seguru no inventáriu periódiku ba bens konsúmivel sira 

no ekipamentu sira iha MDRHC;  

 

e. Garante jestaun no protesaun ba bens móveis no imóveis Estadu nian ne'ebé afeta ba 

MDRHC liuhusi reparasaun no defini programa ba manutensaun periódika no tuir kontratu 

públiku ezistente ba nia efeitu; 

 

f. Garante inventáriu, manutensaun no konservasaun ba patrimóniu Estadu iha MDRHC no 

koordena atividade sira ne'ebé relasionadu ho ida ne'e ho servisu seluk sira, atu hatene 

nesesidade sira nian no halo prosedimentu ba akizisaun no distribuisaun ba materiais no 

ekipamentu sira iha unidade no sub-unidade orgánika ka funsional sira; 

 

g. Koordena no garante inventáriu, jestaun no kontrolu  patrimóniu sai no tama iha armazén 

sira iha unidade orgánika iha MDRHC liuhusi implementasaun ba sistema kontrolu no 

inspeksaun. 

 

h. Jere armazén ba bens, ekipamentu sira no materiais husi MDRHC nian;  

 

i. Propoin akizisaun ba bens no ekipamentu sira ne'ebé presiza ba funsionamentu di'ak husi 

atividade sira Ministériu nian;  

 

j. Garante manutensaun no konservasaun ba veikulu, ekipamentu sira no bens patrimoniais 

seluk Estadu nian ne'ebé MDRHC jere;  

 

k. Supervisiona manutensaun no limpeza ba edifísiu prinsipál MDRHC nian;  

 

l. Garante instalasaun, funsionamentu no integrasaun ba estrutura teknolójika hotu-hotu 

Ministériu nian;  

m. Fornese apoiu lojístiku ba diretores nasionais iha implementasaun programa no atividade 

sira;  

 

n. Dezenvolve proposta ba kuadru pesoál Departamentu nian, garante identifikasaun ba 

funsaun espesífiku husi funsionáriu sira iha Departamentu nia laran, hodi kumpri no respeitu 

ba planu orsamentál internu;  

 

o. Dezenvolve dokumentus ne'ebé presiza, iha enkuadramentu ba jestaun administrasaun 

públika, atu garante funsionamentu regular no efetivu ba Departamentu;  

 

p. Efetua tarefa sira seluk ne'ebé atribuídu liu husi lei, regulamentu ka desizaun superior nian. 

 

3. Departamentu Lojístika lidera husi Xefe Departamentu ida ne'ebé nomeadu bazeia ba rejime jurídiku 

ba kargu diresaun no xefia iha Administrasaun Públika. 

 

Artigu 27.º Unidade Planeamentu, Monitorizasaun no Avaliasaun 

1. Unidade Planeamentu, Monitorizasaun no Avaliasaun mak servisu husi DNFPL ne'ebé responsável 

ba planeamentu, monitorizasaun no avaliasaun ba atividade anuais husi MDRHC. 

 

2. Kabe ba Unidade Planeamentu, Monitorizasaun no Avaliasaun atu: 

 

a. Prepara no elabora, ho kolaborasaun husi servisu sira seluk, planu sira ba kurtu prazu, meiu 

no longu prazu, tuir konformidade ho Planu Estratéjiku Dezenvolvimentu no Objetivu 

Dezenvolvimentu Sustentável (ODS); 

 

b. Estabelese mekanizmu koordenasaun ne'ebé presiza ho servisu sira hotu MDRHC nian, iha 

nivel sentrál ka nivel munisípiu, atu sentraliza elaborasaun planu asaun annual, planu 

operasionál, pakote fiskál, nomós elaborasaun relatóriu ezekusaun nian; 

 

c. Partisipa iha atividade sira, ekipa ka grupu traballu hotu-hotu ne'ebé destina ba prodús 

dokumentu estratéjiku ka polítika setórial nian. 

 

d. Akompaña negosiasaun no ezekusaun programa sira ka akordu kooperasaun ho parseiru 

dezenvolvimentu no ajénsia internasionál;  

 

e. Elabora relatóriu mensál, trimestrál no annual ba Planu Anuál Atividade sira MDRHC nian;  

 

f. Monitoriza no avalia projetu infraestrutura sira ne'ebé ezekuta husi MDRHC;  

g. Koordena ho departamentu governu responsável ba área finansas, elaborasaun no 

introdusaun iha sistema informátiku Planu Anuál Atividade no Planu Aprovisiomentu 

MDRHC nian, hanesan mós elaborasaun relatóriu no informasaun iha área planu atividade 

sira ne'ebé sai kompeténsia MDRHC nian.  

 

h. Efetua tarefa sira seluk ne'ebé atribuídu liu husi lei, regulamentu ka determinasaun superior 

nian. 

3. Unidade Planeamentu, Monitorizasaun no Avaliasaun, hanesan ho Departamentu, no lidera husi 

Xefe Departamentu ida, ne'ebé nomeadu bazeia ba rejime jurídiku kargu diresaun no xefia iha 

Administrasaun Públika nian. 

 

Seksaun III Unidade Parseria no Kooperasaun 

 

Artigu 28.º Unidade Parseria no Kooperasaun 

1. Unidade Parseria no Kooperasaun, abreviadamente designadu hanesan UPC, mak servisu DGSC nian 

ne'ebé responsável ba tarefa sira kona-ba estabelesimentu relasaun institusionál ho parseiru 

nasionál sira no estranjeiru. 

 

2. Unidade Parseria no Kooperasaun lidera husi xefe ida, ekivalente ba efeitu sira legais ba diretor 

nasionál nian, ne'ebé nomeadu bazeia ba rejime jurídiku kargu diresaun no xefia iha Administrasaun 

Públika, ne'ebé depende iha hierarkia no funsionálmente ba Ministru. 

 

3. Unidade Parseria no Kooperasaun inklui Departamentu sira tuir mai: 

a) Departamentu Parseria;  

b) Departamentu Kooperasaun. 

 

Artigu 29.º Departamentu Parseria 

1. Departamentu Parseria, abreviadamente designadu hanesan DEP, mak servisu Unidade Parseria no 

Kooperasaun responsável ba estabelesimentu kooperasaun nasionál no internasionál. 

 

2. Kabe ba DEP atu: 

a. Dezenvolve, propoin no implementa medida sira ne'ebé konkretiza polítika públika sira iha 

área kooperasaun no parseria ba dezenvolvimentu rural integradu inklui konsiderasaun ba 

habitasaun komunitária. 

b. Elabora pareser apropriadu ba proposta kooperasaun ho planu estratéjiku dezenvolvimentu 

no prioridade polítika sira ne'ebé defini husi Governu;  

 

c. Identifika parseiru sira ne'ebé interese ba MDRHC;  

 

d. Efetua tarefa sira seluk ne'ebé atribuídu liu husi lei, regulamentu ka determinasaun superior 

nian. 

3. Departamentu Parseria lidera husi Xefe Departamentu ida, ne'ebé nomeadu bazeia ba rejime 

jurídiku ba kargu sira diresaun no xefia iha Administrasaun Públika nian. 

 

Artigu 30.º Departamentu Kooperasaun 

1. Departamentu Kooperasaun, abreviadamente designadu hanesan DEC, mak servisu Unidade 

Parseria no Kooperasaun, ne'ebé responsável ba tarefa sira kona-ba estabelesimentu relasaun 

institusionál ho parseiru nasionál no estranjeiru. 

 

2. Kabe ba DEC atu: 

a. Dezenvolve no asegura relasaun kooperasaun ho parseiru dezenvolvimentu, nasionál ka 

internasionál, ho koordenasaun hamutuk ho departamentu governu sira seluk;  

 

b. Asegura rekolha no tratamentu ba dadus husi instituisaun solidariedade sosial no husi 

benefisiáriu sira iha programa sosiál ne’ebé implementa iha komunidade nia laran, no mós 

rekolha dadus estatístiku sira kona-ba setór solidariedade sosial nian, ho koordenasaun 

hamutuk ho departamentu governu ne’ebé iha kompeténsia iha asuntus solidariedade sosial 

nian;  

 

c. Jere no mantein baze dadus atualizadu relasiona ho asaun no projetu dezenvolvimentu rural 

integradu ho servisu no ministériu relevante sira seluk, atu halo kruzamentu ka cross-

referencing, sistematizasaun no kontrolu dadus relevante sira.  

 

d. Efetua tarefa sira seluk ne'ebé atribuídu liu husi lei, regulamentu ka determinasaun superior 

nian. 

 

3. Departamentu Kooperasaun lidera husi Xefe Departamentu ida, ne'ebé nomeadu bazeia ba rejime 

jurídiku ba kargu diresaun no xefia iha Administrasaun Públika nian. 

 

KAPITULU V GABINETE ESPESIALIZADU 

Seksaun I Gabinete Transformasaun no Dijitalizasaun  

Artigu 31.º Definisaun 

1. Gabinete ba Transformasaun no Dijitalizasaun, tuir abreviasaun GATD, nudár servisu sentrál husi 

Ministériu, ida-idak ne'ebé, dependénsia husi Ministru, garante integrasaun teknolojia digital iha 

operasaun Ministériu nian. 

 

2. GATD lidera husi xefi, hanesan ho Diretór-Nasionál ba efeitu hotu-hotu legal nian. 

 

3. GATD inklui Unidade sira hanesan:  

 

a) Unidade Infrastrutura Rede no Seguransa;  

 

b) Unidade Sistema Gestão Dadus; 

 

c) Unidade Integração Software.  

 

Artigu 32.º Unidade Infrastrutura Rede no Seguransa 

1. Unidade Infrastrutura Rede no Seguransa, ho liafuan badak UIRS, nudár servisu husi Gabinete ba 

Transformasaun no Dijitalizasaun ne'ebé responsável hodi garantia konektividade ba ekipamentu 

sira ne'ebé iha Ministériu nia laran. 

 

2. Kompeténsia UIRS atu:  

a. Dezenvolve no implementa estratéjia ba infrastrutura Rede Ministériu nian, inklui 

LAN (Local Area Networks), WAN (Wide Area Networks) no Rede wireless;  

 

b. Supervisiona gestaun no manutensaun ba infrastrutura Rede Ministériu nian, inklui 

sentru dadus, servidores, sitema armazenamentu no infrastrutura núvem ou cloud 

system;  

 

c. Implementa no mantén medida seguransa Rede atu proteje Rede no dadus 

Ministériu nian kontra aksesu ne’ebé la autorizadu ou legal, ameasa siber-netika ou 

cybersecurity no violasaun dadus;  

 

d. Monitoriza dezempenhu Rede no identifika área ne'ebé tenke hadia;  

 

e. Implementa ferramenta no téknika atu otimiza dezempenhu Infrastrutura Rede 

nian;  

f. Estabelese prosedimentu backup no rekuperasaun;  

 

g. Garante dezempenhu Rede ótima iha Ministériu hotu-hotu;  

 

h. Alokasa rekursu efikaz, balansia nesesidade operasaun, atualizasaun teknolójika no 

otimizasaun kustu; 

i. Komunika efetivu ho partisipante sira ne'ebé laos tekniku, tradús konseitu tekniku 

kompleksu ba térmu ne'ebé kompreensível;  

 

j. Promove dalan komunikasaun efetivu iha Departamentu no iha Ministériu nia laran; 

 

k. Dezenvolve no implementa estratéjia seguransa informasaun ne'ebé alinha ho 

objetivu Ministériu nian no toleránsia ba risku;  

 

l. Estabelese política, norma no prosedimentu seguransa informasaun hodi orienta 

praktika seguransa Ministériu nian;  

 

m. Definí no komunika importánsia seguransa informasaun ba funsionáriu sira no 

partisipante sira ne'ebé interesadu;  

 

n. Identifika, avalia no atribui prioridade ba risku seguransa informasaun nian;  

 

o. Supervisiona operasaun seguransa diária Ministériu nian, inklui dezenvolvimentu 

planu no prosedimentu resposta ba insidente seguransa atu garantia resposta 

oportunu no efikas ba insidente seguransa sira;  

 

p. Garante kontrolu no mekanizmu seguransa inkorporadu iha desenhu sitema 

informasaun, Rede no infrastrutura;  

 

q. Dezenvolve no fornese programa sensibilizasaun no formasaun ba materia 

seguransa nian atu eduka funsionáriu sira kona-ba nia funsaun no responsabilidade 

iha seguransa ativu informasaun nian; 

 

r. Realiza auditoriu no avaliasaun períodiku atu halo validasaun ba konformidade no 

implementasaun akta koreta ne'ebé presiza; 

 

s. Realiza tarefa seluk ne'ebé atribui husi lei, regulamentu, ka desizaun superior nian.  

 

3. Unidade Infrastruturas Redes no Seguransa lidera husi Xefe Departamentu ida, ne'ebé nomeadu tuir 

termus réjime júridiku ba kargu diresaun no xefia iha Administração Públika nian.  

Artigu 33.º Unidade Sistemas Jestaun Dadus  

1. Unidade Sistema Jestaun Dadus, abreviadamente USGD, nudár servisu husi Gabinete 

Transformasaun no Dijitalizasaun responsável atu implementa sistema Jestaun Dadus Ministériu 

nian.  

 

2. Kompeténsia USGD mak:  

a. Dezenvolve no implementa estratéjia dadus ne'ebé alinha ho metas no objetivu 

Ministériu nian;  

 

b. Define norma dadus, klasifikasaun dadus no prosesu jestaun vida útil ka periudu 

dadus nian; 

 

c. Kompriede didiak no implementa sistema jestaun dadus Ministériu nian, inklui 

modelu dadus, base dadus, armazén dadus no prosesu integrasaun dadus. 

 

d. Hametin kooperasaun ho ekipa TI atu asegura disponibilidade, eskalabilidade, no 

desempenhu sistema no infrastrutura dadus;  

 

e. Implementa medida seguransa dadus, inklui kontrolu asesu, encryption ou seguru, 

no téknika enkobrimentu dadus atu proteje dadus sensíveis;  

 

f. Estabelese prosedimentu ba prevene, detekta no responde ba violasaun dadus;  

 

g. Supervisiona konsepsaun no aplikasaun prosesu integra dadus atu garante fluxu 

dadus kontinu iha sistema no fontes dadus ne'ebé diferenti;  

 

h. Jere infrastrutura armazenamentu dadus organizasaun nian;  

 

i. Koopera ho ekipa auditoria interna atu halo avaliasaun tuir konformidade dadus no 

implementa medida korektiva atu rezolve problema konformidade ne’ebé akontese; 

 

j. Realiza tarefa seluk ne'ebé atribui husi lei, regulamentu, ka desizaun superior nian. 

 

3. Unidade Sistema Jestaun Dadus lidera husi Xefe Departamentu ida, ne'ebé nomeadu tuir termus 

réjime legal ba kargu diresaun no xefia iha Administração Públika nian. 

 

Artigo 34.º Unidade Integrasaun Software nian 

1. Unidade Integrasaun Software, abreviadamente ho naran UIS, mak nu’udar servisu husi Gabinete 

Transformação no Dijitalizasaun nian ne’ebé responsável atu implementa sistema software husi 

Ministériu nian. 

 

2. Kompete ba UIS atu:  

 

a. Lidera dezenvolvimentu no jestaun husi aplikasaun governu no sistema software husi 

Ministériu nian;  

b. Dezenvolve estratéjia no superviziona integrasaun sistema software oin-oin ba organizasaun 

governu nian;  

 

c. Koordena ho departamentu sira iha Ministériu atu identifika nesesidade ba integrasaun no 

implementa solusaun ne'ebé fasilita partilha dadus, interoperabilidade no automatizasaun 

ba prosesu sira;  

 

d. Garante katak aplikasaun sira no sistema software husi Ministériu tuir norma, polítika no 

regulamentu seguransa relevantes; 

 

e. Estabelese norma ba integrasaun no interoperabilidade dadus atu fasilita partilha dadus 

entre aplikasaun no sistema sira ne'ebé diferentes; 

 

f. Fornese apoiu no formasaun ba utilizador sira konaba aplikasaun no sistema software atu 

maximiza benefísiu husi Sistema refere; 

 

g. Implementa ferramenta/tools no prosesu monitorizasaun atu identifika no resolve problema 

desempenhu, otimiza desempenhu sistema nian no garantia disponibilidade ida ne’ebé 

di'ak; 

 

h. Atualiza teknolojia emerjente ka foun no tendénsia setór relasionadu ho aplikasaun no 

sistema software administração públika; 

 

i. Avalia teknolojia foun, ferramenta no estrutura ne'ebé bele hadiak efisiénsia, efikásia no 

esperiénsia ba utilizasaun sistema administrasaun públika. 

 

3. Unidade Integrasaun Software xefia husi Xefi Departamentu ida, nomeadu tuir termus lei ba kargu 

diresaun no xefia Adminstrasaun Públika nian. 

 

Seksaun II 

Gabinete Inspesaun no Auditoria 

Artigu 35.º Definisaun 

1. Gabinete Inspesaun no Auditoria, dezignadu ho sigla GIA, mak servisu sentrál Ministériu nian, ne'ebé, 

depende ba Ministru, assegura akompañamentu, supervizaun no avaliasaun ba regularidade 

funsionamentu servisu sentrál Ministériu nian, no mos administrasaun di'ak ba meiu umanu, 

materiál no finanseiru ne'ebé disponibiliza ba Ministériu. 

2. GIA lidera husi Inspetór ho nivel igual ho Diretór-Jerál ba objetivu hotu no mos apoiadu husi 

subinspetór rua ho nivel igual ho Diretór Nasionál ba objetivu hotu. 

3. Gabinete Inspesaun inklui unidade sira ne'ebe tuir mai: 

a) Unidade Servisu Inspesaun no Supervizaun; 

b) Unidade Servisu Auditoria Interna. 

 

Artigu 36.º Unidade Servisu Inspesaun no Fiskálizasaun 

1. Unidade Servisu Inspesaun no Fiskálizasaun, abreviadamente hanaran USIF, mak servisu Gabinete 

Inspesaun nian ne'ebé responsável ba apoiu ba funsionamentu inspetór Gabinete Inspesaun iha 

domíniu inspesaun nian. 

 

2. Kompete ba USIF atu:  

 

a. Akompaña funsionamentu servisu sentrál sira, propoin medidas korretiva atu adota;  

 

b. Fiskáliza legalidade, regularidade no kualidade funsionamentu servisu sentrál MDRHC nian. 

 

c. Realiza inspesaun, averiguasaun, inkéritus, no disiplina ho natureza administrativa, no 

finanseira ba servisu sentrál Ministériu nian, bainhira sem prejuizu ka la afeta ba 

kompeténsia Komisaun Funsaun Públika nian;  

 

d. Rekolla informasaun kona-ba funsionamentu servisu, propoin medidas korretiva ne'ebé 

razoavel;  

 

e. Verifika apropriasaun no efikásia kontrolu internu sira MDRHC nian;  

 

f. Verifika integridade no konfiabilidade informasaun no rejistu internu servisu MDRHC nian 

 

g. Propoin medidas sira kona-ba organizasaun no funsionamentu órgaun no servisu MDRHC 

nian, ho objetivu atu simplifika prosesu, sirkuitu no komunikasaun;  

h. Realiza tarefa seluk ne'ebé atribuídu husi lei, regulamentu, ka determinasaun superior nian. 

 

3. Unidade Servisu Inspesaun no Fiskálizasaun dirije husi Subinspetór ida, ho ekiparasaun ba efeitu 

legais hanesan ho diretor nasionál no depende iha hierarkia no funsionalmente husi Inspetór 

Gabinete Inspesaun nian. 

 

Artigu 37.º Unidade Servisu Auditoria Interna 

1. Unidade Servisu Auditoria Interna, konxedu hanesan USAI, mak servisu Gabinete Inspesaun iha 

matéria auditoria ba atividade finanseira órgaun no servisu MDRHC nian. 

 

2. Kompete ba USAI atu:  

 

a. Halo auditoria ba sistema no prosedimentu kontrolu internu servisu MDRHC nian;  

 

b. Avalia kualidade sistema informasaun jestaun, inklui indikador desempenhu, nomós 

rezultadu ne’ebé hetan bazeia ba meius sira ne'ebé disponível;  

 

c. Verifika realizasaun objetivu sira ne'ebé define iha programa modernizasaun 

administrativa;  

 

d. Verifika integridade no konfiabilidade sistema sira estabelese atu assegura 

observasaun polítika, metas, planu, prosedimentu, lei, norma, no regulamentu, 

nomós aplikasaun efetivu husi MDRHC;  

 

e. Verifika efisiénsia, efikásia, no ekonomisidade ka utilizasaun diak iha desempenhu 

servisu no utilizasaun rekursu sira;  

 

f. Verifika kompatibilidade operasaun no programa sira ho objetivu, planu, no meiu 

ezekusaun sira ne’ebé estabelese ona. 

 

g. Propoin medidas atu prevene no deteta kazu sira ne’ebé laiha legalidade iha jestaun 

administrative ka mal administrasaun, finanseira no patrimonial;  

 

h. Avalia jestaun administrativa, finanseira no patrimonial ba servisu no rekursu sira 

MDRHC nian;  

 

i. Propoin instaurasaun ba prosesu disiplinares, responsabilidade sivil ka kriminal 

kontra funsionáriu sira MDRHC nian ka ema sira ne'ebé asosia ho sira, bainhira 

identifika indísiu katak, ho asaun ka omisaun, bele konstitui krimi;  

j. Asegura realizasaun ba asaun auditoria sira seluk ne'ebé atribuídu husi lei;  

 

k. Realiza tarefa seluk ne'ebé atribuídu husi lei, regulamentu ka determinasaun 

superior nian. 

 

3. Unidade Servisu Auditoria Interna dirije husi Subinspetór ida, ho ekiparasaun ba efeitu legais 

hanesan ho diretor nasionál no depende iha hierarkia no funsionalmente husi Inspetór Gabinete 

Inspesaun no Auditoria nian. 

 

Seksaun III Gabinete Apoiu Jurídiku 

Artigu 38.º Definisaun 

1. Gabinete Apoiu Jurídiku, dezignadu no sigla GAJ, mak servisu responsável atu fo asisténsia no 

konsellu ba Ministru iha asuntu hotu ho natureza jurídiku. 

 

2. GAJ iha responsabilidade hanesan tuir mai: 

 

a. Elabora pareser, responde ba konsulta no elabora estudu kona-ba asuntu sira ho natureza 

jurídiku;  

 

b. Elabora, bainhira hetan pedidu atu dezenvolve projetu lei iha área rural no habitasaun 

komunitária nian;  

 

c. Emite pareser no asiste prosesu disiplinár, investigasaun, inquéritu no averiguasaun, 

bainhira determina husi Ministru, bainhira la prejúdika ba kompeténsia Komisaun Funsaun 

Públika no Inspeksaun-Jerál Estadu;  

 

d. Verifika legalidade kontratu sira ne'ebé sei asina husi Ministériu, iha kolaborasaun ho servisu 

relevante sira;  

 

e. Garante apoiu jurídiku iha prosesu desizaun no formulasaun polítika setór sira, hodi garante 

legalidade iha prosesu refere;  

 

f. Kria no halo jestaun ba arkivu lei no regulamentu relevante ba área rural, habitasaun 

komunitária no área sira ne’ebé mak ligadus. 

 

g. Realiza tarefa seluk ne'ebé atribuídu husi lei, regulamentu ka determinasaun superior nian. 

3. Gabinete Apoiu Jurídiku dirije husi xefi ida, ho ekiparasaun ba efeitu legais hanesan ho diretor 

nasionál, ne'ebé nomeadu tuir termus réjime jurídiku ba kargu diresaun no xefia iha Administrasaun 

Públika no depende tuir hierarkia no funsionalmente ba Ministru. 

 

 

KAPITULU VI DIRESAUN NO XEFIA 

Artigu 39.º Diretór-Jerál 

1. Diretór-Jerál ba Diresaun-Jerál Dezenvolvimentu Rural, Diresaun-Jerál Habitasaun Komunitária no 

Diresaun-Jerál Servisu Korporativu sira mak órgaun Ministériu ba Dezenvolvimentu Rural no 

Habitasaun ne'ebé dirije diresaun nasionais sira subordinadu ba sira nia Diresaun-Jerál ida-idak, hodi 

promove implementasaun tarefa material sira diresaun nasionais no unidade sira ne'ebé previstu iha 

lei no diploma ne'e. 

 

2. Kompete ba diretór-jerál atu: 

 

a. Koordena, kontrola no akompaña planeamentu no ezekusaun planu asaun no orsamentu, 

sem prejúizu ba ezisténsia meiu sira seluk ba kontrolu no avaliasaun ne'ebé realiza husi 

entidade seluk ne'ebé legalmente kompetente ba efeitu ida ne'e; 

 

b. Asegura transparénsia prosesu no implementasaun orsamentu ba gastu públiku sira; 

 

c. Defini no implementa estratéjia komunikasaun ba Ministériu, asegura promosaun no 

divulgasaun atividade no eventu sira; 

 

d. Koordena prosesu planeamentu, selesaun no implementasaun polítika rekursu umanu no 

prosedimentu jestaun, rekrutamentu, avaliasaun prestasaun sira no halo jestaun ba karreira 

profisionál, sem prejúizu ba kompeténsia legal Komisaun Funsaun Públika nian; 

 

e. Propoin medidas no planu jestaun, administrasaun no formasaun kontinua ba rekursu 

umanu; 

 

f. Promove kriasaun no dinamizasaun Grupu Trabalhu Nasionál Jéneru Ministériu nian; 

 

g. Promove jestaun diak ba patrimóniu Estadu iha órgaun no servisu Ministériu nia laran, liu 

husi definisaun regras sira relasiona ho utilizasaun, seguransa no manutensaun; 

 

h. Garante koordenasan, kontrolu, jestaun no implementasaun atividade sira atu asegura 

seguransa teknolojia informasaun no komunikasaun. 

i. Promove atu kumpri tuir leis, regulamentu sira no disposisaun normativu sira seluk relasiona 

ho área responsabilidade administrativa ba diresaun-jerál nian; 

 

j. Prepara, planu no implementa programa eventu no serimónia sira ne'ebé realiza husi 

Ministériu ka organizadu hamutuk ho Ministériu, inklui sira ne'ebé iha ámbitu nasionál ka 

lokal; 

 

k.  Asegura konservasaun dokumentasaun no arkivu Ministériu nian, iha apoiu format fíziku no 

dijitál; 

 

l.  Elabora, hamutuk ho servisu Ministériu seluk, relatóriu atividade no kontas annual nian; 

 

m. Ezerse kompeténsia seluk tuir lei ka regulamentu, no hirak ne’ebé determinadu husi 

superiór. 

 

Artigu 40.º Diretór Nasionál 

1. Diretór nasionál dirije servisu sira no asegura implementasaun polítika, programa no atividade sira 

husi kada diresaun nasionál. 

 

2. Kompete ba diretór nasionál: 

 

a. Dirije no koordena atividade sira ne’ebé diresaun nasionál sira implementa, ho objetivu atu 

asegura kualidade téknika ba prestasaun servisu; 

 

b. Elabora proposta ba definisaun estratéjia atu atinje objetivu Ministériu Dezenvolvimentu 

Rural no Habitasaun Komunitária nian ho koérensia tuir polítika Governu nian; 

 

c. Orienta, kontrola no avalia desempenhu no efisiénsia servisu dependente sira, ho objetivu 

atu implementa planu atividade no atinji rezultadu sira ne'ebé defini, tuir termus lei no 

konsonánsia ho programa no polítika relevante sira nomós orientasaun diretór-jerál nian; 

 

d. Apoiu elaborasaun proposta plano atividade annual, proposta orsamentu no relatóriu 

ezekusaun; 

 

e. Asegura elaborasaun no submisaun plano trimestrál diresaun nasionál nian atempadamentu 

ka tuir tempu ne’ebé define ona; 

f. Elabora planu servisu mensál, ne'ebé identifika prazu, responsabilidade no prioridade 

unidade sira iha sira nia diresaun iha harmonia ho planu trimestrál diresaun nasionál nian; 

 

g. Asegura katak proposta orsamentu sira iha korespondénsia ho planu orsamentál no garantia 

efisiénsia gastus sira atu atinji rezultadu sira ne'ebé espera. 

 

h. Apoia identifikasaun no kontribui ba dezenvolvimentu diplomas léjislátivu, regulamentu no 

prosedimentu internu, bazeia ba análize efetividade sistema no réjime atual no nesesidade 

foun seluk; 

 

i. Jere rekursu umanu no patrimoniu ne'ebé iha diresaun nasionál nia laran, inklui kontrolu 

asiduidade, pontualidade no kumpre períodu normal servisu nian; 

 

j. Avalia desempenhu funsionáriu no ajente administrativu sira iha sira nia dependénsia, 

asegura rezultadu avaliasaun hanesan ho desempenhu ne'ebé hatudu husi sira, tuir termus 

lei nian; 

 

k. Aprova aktu administrativu no instrusaun sira ne'ebé presiza ba funsionamentu diresaun 

nasionál nian; 

 

l. Promove dokumentu internu no norma prosedimentu atu adota ba servisu; 

 

m. Asegura prosesu konsulta regular ho funsionáriu ne'ebé iha diresaun nia laran atu asegura 

implementasaun koordenadu iha sira nia unidade; 

 

n. Identifika nesesidade formasaun espesífiku ba funsionáriu no ajente administrativu sira iha 

sira nia diresaun no propoin partisipasaun formasaun sira ne'ebé konsidera apropriadu atu 

satisfaz nesesidade sira refere; 

 

o. Lidera inisiativa ba identifikasaun no implementasaun medida sira ne'ebé fo forsa ba 

koordenasaun entre unidade sira seluk iha diresaun-jerál nia laran; 

 

p. Ezerse kompeténsia sira seluk ne'ebé atribuídu tuir lei, regulamentu ka husi superiór sira. 

 

Artigu 41.º Xefi Departamentu 

1. Xefi Departamentu dirije diretamente funsionamentu departamentu ida-idak nian ka respetivu nian. 

 

2. Kompete ba Xefi Departamentu atu: 

a. Asegura desempenhu no kumpre tarefa material sira unidade orgánika ida-idak nian, no 

garantia implementasaun planu relevante sira; 

 

b. Orienta no superviziona atividade traballadór sira ne’ebé iha dependénsia ba sira, hodi 

promove desempenhu exemplar; 

 

c. Asegura organizasaun efisiente departamentu nian, garantia partilla tarefa entre sira nia 

profisional sira no halo kolaborasaun estreita entre sira atu atinji rezultadu sira ne'ebé 

espera. 

 

d. Implementa medidas sira ne'ebé nesesáriu atu monitoriza desempenhu unidade nian, 

identifikadu regularmente rezultadu sira ne'ebé hetan no/ka difikuldade sira ne'ebé 

enfrenta; 

 

e. Assegura prosesu konsulta regular ho diretor nasionál, hanesan realizasaun rejime jeral 

enkontru regular ka liu husi inisiativa própria; 

 

f. Elabora planu servisu mensál sira, atu identifika prazu, responsabilidade no prioridade sira 

iha harmonia ho planu trimestral unidade nian; 

 

g. Elabora no aprezenta relatóriu períodiku atividade servisu ba superiór iha hierarkia imediátu; 

 

h. Elabora relatóriu analítiku kona-ba rezultadu sira ne’ebé hetan, identifikadu hanoin no 

desafiu sira atu asegura asesu no kualidade ensinu nian; 

 

i. Jere rekursu umanu, apoiu elaborasaun termu referénsia no monitorizasaun desempenhu, 

motiva traballadór sira iha sira nia responsabilidade atu alkasa rezultadu sira ne'ebé espera; 

 

j. Kontrola asiduidade, pontualidade no kumpre períodu normal servisu husi traballadór sira 

iha unidade orgánika nian; 

 

k. Avalia desempenhu funsionáriu no ajente administrativu sira iha sira nia dependénsia, no 

asegura korespondénsia rezultadu avaliasaun ho desempenhu komprovadu funsionáriu 

nian, tuir termus lei nian; 

 

l. Ezerse tarefa sira seluk ne'ebé atribuídu liu husi lei, regulamentu ka husi superiór sira. 

 

KAPÍTULU VII DISPOZISAUN FINÁL 

Artigu 42.º Estájiu 

1. Ministériu Dezenvolvimentu Rural no Habitasaun Komunitária, liuhusi Diresaun-Jeral Servisu 

Korporativu, bele fó estájiu ba estudante sira husi eskola ka instituisaun ensinu ne'ebé iha protokolu 

ka estabelese ona protokolu. 

2. Númeru vagas, durasaun períodu estájiu no diresaun nasionál sira ne'ebé sei assume ka simu 

estajiáriu sira, sei determina husi Diretor-Jeral Servisu Korporativu, depende mos ba posibilidade 

atendimentu, hafoin autorizasaun husi Ministrus. 

 

3. Estagiáriu la simu saláriu no iha karakter komplementar ba kursu ne'ebé estuda iha instituisaun 

ensinu superior nian. 

 

4. Estájiu nia obitivu atu ajuda formasaun profisionál liuhusi kontaktu ho atividade sira ne'ebé realiza 

husi DGSC, ida ne’e la kria vínkulu ka ligasaun ida entre estajiáriu ho Ministériu. 

 

Artigu 43.º Tama ba vigór  

 

Diploma ida ne'e hahu tama ba vigór iha loron tuir mai husi nia publikasaun.  

 

 

Ministru Dezenvolvimentu Rural no Habitasaun Komunitária, 

 

Mariano Assanami Sabino 15 Fevereiru 2024 

 

 

 

 

 

 

 


